
ՀԱՅ ԼՐԱԳՐՈՂՆԵՐԻ 5-ՐԴ ՀԱՄԱԺՈՂՈՎԻ 

ԲԱՆԱՁԵՎԸ
2010 թվականի հոկտեմբերի 12-16-ը ԼՂՀ մայրաքաղաք Ստեփանակերտում անցկացված հայ լրագրողների 5-րդ համաժողովն առաջնային է համարում.

· Հայկական ազգային պետականության ամրապնդումն  ու հզորացումը,

· ԼՂՀ հիմնահարցի խաղաղ և արդարացի կարգավորումը, ԼՂՀ պետականության միջազգային ճանաչումը,

· Հայոց ցեղասպանությունը որպես համաշխարհային նորագույն պատմության մեծագույն ոճրագործության ճանաչման, հայ ժողովրդի պահանջատիրության նկատմամբ միջազգային հասարակական կարծիքի ձևավորումը,

· հայկական հարցերի շուրջը միջազգային հանրությանը տեղեկատվության նպատակով ներգործուն լրատվամիջոցների ստեղծումը:

· ՀՀ-ԼՂՀ-Սփյուռք եռամիասնության հզորացումը,

· նոր սերնդի հայեցի դաստիարակությունը, կրթությունը եւ մայրենիի անաղարտությունը,
· համահայկական տեղեկատվական գործուն համակարգերի ստեղծումը, 
· հայկական տեղեկատվական անվտանգության ապահովումը, Հայաստանի, Արցախի, Սփյուռքի նվաճումների, ազգային արժեքների համակարգված ներկայացումն ու քարոզչությունը, հակահայկական քարոզչության համակարգված դիմագրավումը,

· հայ ժողովրդի պատմական և մշակույթային ժառանգության պաշտպանությունը,
· հայ լրագրողների համագործակցության հետագա սերտացումը, նրանց մասնագիտական պատրաստումը եւ վերապատրաստումը:

Համաժողովն արձանագրում է, որ այս հիմնախնդիրների լուծման գործում կարևոր առաքելություն ունի Հայաստանի Հանրապետության սփյուռքի նախարարությունը, որի երկամյա գործունեությունը ապացույցն է համազգային և համապետական ծրագրերի կենսագործման:

Համաժողովին մասնակից լրագրողները եւ հայկական լրատվամիջոցներն իրենց կառուցողական աջակցությունն են հայտնում ազգային, պետական, քաղաքական, հասարակական, ռազմավարական բոլոր ծրագրերին և նախաձեռնություններին:

Մենք, Հայ լրագրողների 5-րդ համաժողովի մասնակիցներս, լի ենք վճռականությամբ`այսուհետև ևս համաժողովի շարունակականությունը ապահովելու, աջակցելու հայ լրագրողների ընկերակցության նորացված համակարգող խորհրդին, առկա հիմնախնդիրների լուծման ուղղությամբ գործնական քայլեր ձեռնարկելու համար:

Համաժողովը Հայաստան, Արցախ, Սփյուռք եռամիասնության պետական, քաղաքական և հասարակական բոլոր կառույցներին ու կազմակերպություններին կոչ է անում համախմբվել հանուն համազգային նպատակների իրականացման:  
